
AVISU PÙBBLICU

PO PIGAI PARTI A IS CURSUS DE FORMATZIONI LINGUÌSTICA APARICIAUS IN S’ÀMBITU DE SU 
PROGETU DE SERVÌTZIUS PO SA LÌNGUA E CULTURA SARDA NOMENAU “BREGÙNGIA PERUNA 3”

LIVELLU INTERM  È  DIU/MESANU  

PREMISSA

Cun su progetu “Bregùngia Peruna 3”,  finantziau de sa Lei 482/99, artìculus.  9 e 15 "Normas in 
matèria  de  amparu  de  is  minorias  linguìsticas  stòricas";  L.R.  22/2018  "Disciplina  de  sa  polìtica 
linguìstica  regionali,  art.  10,  c.  5;  L.R.  6/2012  "Integratzioni  regionali  de  is  contribudus  stadalis 
spartzius a is entis localis, art. 2, c. 13", is Comunus de Pauli e de Quartùciu bolint sighiri cun is 
interventus de promotzioni e avaloramentu de sa lìngua e cultura sarda cumentzaus in is annualidadis  
passadas.

ART. 1 - OGETU DE S’AVISU

Custu  Avisu  pertocat  tareas,  destinatàrius  e  modalidadis  de  intrada  a  is  cursus  de  formatzioni 
linguìstica apariciaus in s’àmbitu de su progetu “Bregùngia Peruna 3”.
Totu sa procedura de arregorta de is adesionis,  scioberu de is candidaduras e organizatzioni de is 
cursus est gestia de sa sotziedadi Orientare srl cun sedi in Bia San Tommaso D’Aquino, 18 – Casteddu 
chi s’est agiudicada su servìtziu de gestioni de is atividadis po s’annualidadi 2025/2027.

ART. 2 – ORGANIZATZIONI E DESTINATÀRIUS

Est previdiu de fai n. 1 cursu intermèdiu/mesanu de lìngua sarda de 30 oras, a sa tenta de achiriri 
cumpetèntzias de lìngua sarda chistionada e scrita.  Luegus s’at a fai puru su cursu avantzau, sempri de 
30 oras.

Su programma de su cursu intermèdiu/mesanu interessat is argumentus innoi assegus:  ortografia e 
morfosintassi; stùdiu sistemàticu de is partis de su discursu; sa literadura sarda cun su stùdiu de unus 
autoris; sa mùsica moderna in lìngua sarda cumenti  ainas de ascurtu, tradusidura e chistionada. 
Esercìtzius de capia de su testu, arrexonus, giogus de afortiamentu. Produssidura scrita e orali de 
livellu prus artu de su cursu basi. 

Is  cursus  de  formatzioni  funt  a  indonu  e  cuncordaus  po  unu    mìnimu  de  20  scientis  ,  donendi   
precedèntzia a su personali dipendenti de is Comunus de Pauli e Quartùciu e a is tzitadinus residentis 
in custu comunu.  
Su cursu s’at a fai in modalidadi telemàtica (online) sa giòbia a merii. Est prevìdiu un’atòbiu a sa cida 
de su tempus de tres oras.  Is letzionis ant a inghitzai in su mesi de ladàmini e ant a acabai in cussu 
de meseidas. 

Is cursus ddus ant a fai imparadoras espertas de lìngua sarda chi tenint sa certificatzioni C1 e su master 
de II livellu in Didàtica de sa Lìngua Sarda. 



A s’acabu de su cursu de formatzioni, is cursistas depint fai un’esàmini e ant a arriciri un’atestau de  
frecuèntzia,  cun  scritu  su  livellu  e  su  nùmeru de  oras  sighias.  Po fai  s’esàmini  finali  e  po pigai  
s’atestau si depit frecuentai assumancu su 70% de is letzionis previdias de su cursu.

ART. 3 - MODALIDADI DE CANDIDADURA E DATA DE SCADÈNTZIA

Is domandas de iscritzioni si depint indiritzai a su Comunu de Pauli e de Quartùciu, imperendi sceti sa  
modulìstica  alliongiada,  a  s’indiritzu  mail  bregungiaperuna3@gmail.com e  ponendi  in  s’ogetu 
“Iscritzioni cursu de lìngua sarda”. 

Sa domanda de iscritzioni depit lompi aintru e no prus a tradu de su 08.10.2026 e si depit presentai 
sceti cumpilendi s’alliongiau 1 - Domanda de ammissioni a su cursu de Lìngua Sarda.

Sa domanda, in prus, depit èssiri acumpangiada de sa Carta de identidadi de su firmadori, in cursu de 
balididadi;  

Is domandas s’ant a arriciri cunforma a s’òrdini chi lompint.

Is domandas presentadas prus a tradu de sa scadèntzia arremonada asuba o cun modalidadis diferentis 
de cussas previdias de custu Avisu, no s’ant a pigai in cunsideru.

ART. 4 - INFORMATIVA APITZUS DE SU TRATAMENTU DE IS DATUS PERSONALIS

Su Titolari de su tratamentu de is datus, cunforma de s’artìculu 4 de su Regulamentu UE 2016/679 de 
su 27 abrili 2016, est s’Amministratzioni Comunali de Pauli, innui si depit presentai sa domanda, e 
aprètziat is recuisitus sugetivus de ammissioni.  
Su  firmadori  podit  domandai  in  dònnia  momentu  a  su  Comunu  de  Pauli,  innui  at  presentau  sa 
domanda, de intrai in is datus personalis e de ddus curregi o cancellai o ndi smenguai su tratamentu 
cunforma de su Regulamentu UE de su 27 Abrili 2016, n. 679 e modìficas e integratzionis afatantis, e  
puru fai una chèscia a su po s’Amparu de is Datus Personalis cunforma de su pròpiu Regulamentu.  
S’arrefudu o contrariedadiva su tratamentu de is datus presentis in sa domanda no permitint de intrai in 
su cursu de formatzioni. 

ART. 5 - PUBBLICATZIONI, INFORMATZIONIS E CUNTATUS

Custu Avisu est pubblicau in su giassu web de su Comunu de Pauli e de su Comunu de Quartùciu

Informatzionis in prus si podint domandai a su:

Ufìtziu de Lìngua Sarda de Pauli:
Lunis: 15.30 – 19:30  Monserratoteca 
Giòbia: 08:30 – 14:00 Domu de sa Cultura
Cenàbara: 09:00 – 14:00 Domu de sa Cultura



Ufìtziu de Lìngua Sarda de Quartùciu:
Lunis: 15.00 – 19:00  Biblioteca 
Martis: 09:30 – 13:00  / 15.00 – 19.00 Biblioteca
Giòbia: 09:30 – 12:30  Biblioteca

Cuntatus:
e-mail: bregungiaperuna3@gmail.com 
tel: 070 85954287 (Quartùciu)
tel: 335 52 38 834 (Pauli)

ALLIONGIAUS

Alliongiau 1 - Domanda de ammissioni a su cursu de Lìngua Sarda

mailto:bregungiaperuna3@gmail.com


ALLIONGIAU 1 - DOMANDA DE AMMISSIONI A SU CURSU INTERMÈDIU DE LÌNGUA SARDA

Su/Sa Sutascritu/a ______________________________________________________________  

Nàsciu/a in ____________________________________________ su ____/____/________

Còdixi Fiscali ___________________________ Residenti in ___________________________

in bia/pratza ___________________________ n. __________  

e-mail: ___________________________ tel. ___________________________

dipendenti comunali sde su Comunu de Pauli o de Quartùciu     □ EJA          □ NO

BIAS

Is  cunditzionis  previdias  in  s’Avisu  Pùbblicu  po  partecipai  a  is  cursus  de  formatzioni  linguìstica  
organizaus in s’àmbitu de su progetu de servìtzius po sa lìngua e cultura sarda nomenau “Bregùngia  
Peruna 3” finantziau de sa L. 482/99,  artìculus. 9 e 15 " Normas in matèria de amparu de is minorias 
linguìsticas stòricas "; L.R. 22/2018 "Disciplina de sa polìtica linguìstica regionali, art. 10, c. 5; L.R.  
6/2012 "Integratzioni regionali de is contribudus stadalis spartzius a is entis localis, art. 2, c. 13

DOMANDAT

de èssiri ammìtiu/a a abbitai su Cursu de Lìngua Sarda de livellu intermèdiu/mesanu. 

Dii de oi _______________________ Firma ligìbili _____________________________

AUTORIZAT

-  A arriciri  dònnia comunicatzioni chi  pertocat su cursu a s’indiritzu email  impreau po custa 
domanda. 
- A su tratamentu de is datus personalis, cumenti in su D.Lgs 196/2003 e de su Regulamentu UE 
de su 27 de Abrili 2016, n. 679 e modìficas chi funt sighias (Còdixi in matèria de amparu de is  
datus personalis), fatu cun is modalidadis àcias a garantiri sa seguresa e discretzioni de is datus  
sceti a is tentas istitutzionalis e in is modus de lei. Po atrus piessignus si castit s’art. 4 de s’Avisu.

Dii de oi _______________________ Firma ligìbili ____________________________


